
	1. Միջոցառման նպատակը

	Միջոցառումը նպատակաուղղված է Սփյուռքի լայն զանգվածներին Հայաստանի ներկայացման, Հայաստանում Սփյուռքի ներգրավվածության բարձրացման, հայրենադարձության, Սփյուռքից ներդրումների, Հայաստան-Սփյուռք գործակցության ծրագրերի ներկայացման ուղղություններով հեռուստահաղորդումների, տեսանյութերի պատվիրմանը, սոցիալական տարբեր հարթակներում առաջմղմանը և Սփյուռքում արբանյակային հեռարձակմանը: 
[bookmark: _GoBack]Միջոցառումը նպատակ ունի նաև հայ համայնքներին հասանելի դարձնել Սփյուռքի գործերի գլխավոր հանձնակատարի գրասենյակի գործունեությունը՝ ավելի մանրամասն ներկայացնելով իրականացվող ծրագրերն ու դրանց մասնակցելու կարգը, որը սփյուռքի մեր միլիոնավոր հայրենակիցներին հասանելի կդառնա արբանյակային հեռարձակմամբ, սոցիալական ցանցերի հնարավորությունների առավելագույն կիրառմամբ՝ հրապարակումներ, առցանց միջոցառումներ, որակյալ և պրոֆեսիոնալ ուղիղ եթերի ապահովում:


	2. Ներկա իրավիճակը և փոփոխության անհրաժեշտությունը

	2021 թվականի ՀՀ պետական բյուջեով հաստատված է իրականացնել 1156 «Հայաստան-Սփյուռք գործակցության» ծրագրի «11010 Հայաստան-Սփյուռք գործակցության վերաբերյալ իրազեկման ապահովում» միջոցառումը, որի արժեքը կազմում է 60 000 000 ՀՀ դրամ և կատարող է սահմանվել ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ-ը: 
2020 թվականին միջոցառումը ևս իրականացվել է ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ-ի կողմից: Հաշվի առնելով միջոցառման իրականացման ընթացքում հանդիպած կազմակերպչական, տեխնիկական և ժամանակային խոչընդոտները՝ միջոցառման արդյունավետությունը բարձրացնելու, գրասենյակի կողմից մատուցվող ծառայությունների որակի վերահսկման և բյուջեի ավելի ճիշտ բաշխման և իրացման համար պայմանավորվածություն է ձեռք բերվել 2021 թվականին վերոնշյալ միջոցառումն իրականացնել ՀՀ վարաչապետի աշխատակազմի սփյուռքի գործերի գլխավոր հանձնակատարի գրասենյակի կողմից:
Միևնույն ժամանակ հայտնում ենք, որ հաստատված բյուջեն՝ 60 000 000 ՀՀ դրամը, վերանայվել է գրասենյակի կողմից, որի արդյունքում այն կազմում է 35 709 600 ՀՀ դրամ: Տարբերությունը՝ 24 290 400 ՀՀ դրամը հետ է վերադարձվել ՀՀ պետբյուջե: Գումարի նվազեցումը պայմանավորված է պատերազմի հետևանքների վերացմանն ուղղված ֆինանսական միջոցների մեկտեղմամբ: Գումարի նվազեցման հետևանքով՝ 2021 թվականին միջոցառման համար նախատեսված ծախսերի մի մասը կիրականացվի բարերարների ֆինանսական աջակցությամբ: Գումարի նվազեցումից բացի՝ վերանայվել է 2021 թվականի հաստաստված նախահաշիվը: Ավելացել են ֆոտոսեսիայի և տպագրության բաժինները, որոնք պայամավորված են գրասենյակի նոր կարիքների առաջացմամբ: Մասնավորապես՝ գրասենյակը սեփական միջոցներով հնարավորություն չունի կազմակերպել պրոֆեսիոնալ լուսանկարահանում, որը մի շարք ծրագրերի ներկայանալիության և կառավարության աշխատանքի որակյալ ցուցադրման համար խիստ անհրաժեշտ է: 
Տպագրություն բաժինը նախատեսում է գրասենյակի վիզուալ ինքնության (Corporate identity) պահպանմամբ մի շարք տպագրական նյութերի ձեռքբերում, որով գրասենյակի կողմից մշակված գրաֆիկական դիզայնի համապատասխան՝ կիրականացվեն տպագրական աշխատանքները՝ ներառելով գրասենյակի գունային ֆոները, տարբերանշանները, տեքստային եռալեզու մասերը, որոնք կբարձրացնեն գրասենյակի ճանաչելիությունը: PR-ի տեսանկյունից գրասենյակի և յուրաքնաչյուր կառույցնի վիզուալ ինքնության պահպանումը շատ կարևոր է և խոսում է տվյալ կառույցի մեդիա աշխատանքի պրոֆեսիոնալիզմի և բրենդային արտահայտչականության մասին: Գրասենյակի համար, որը աշխատում է աշխարհասփյուռ հայության հետ և ունի անհամեմատ մեծաքանակ թիրախներ (100-ից ավելի երկրների հայ համայնքները) անհրաժեշտ է պահպանել ճանաչելիության և ասոցացման բոլոր ատրիբուտները, որոնց մի մասն են նաև գրասենյակի բրենդբուքին համապատասխան տպագրական նյութերը:


	3. Ակնկալվող արդյունքը

	Փոփոխությունը հնարավորություն կտա աշխատել չմիջնորդավորված, խնայել ժամանակ և ռեսուրսներ, բարձրացնել ծրագրի արդյունավետությունը և որակը, ստանալ առավել մրցունակ արդյունք:

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն ոևոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:





